
 

 

አስገራሚዋ አደይ

በአንድ አነስተኛ መንደር አደይ የምትባል የመብረር ህልም ያላት ዶሮ ነበረች፡፡ በአካባቢው ያሉ ሌሎች
ዶሮዎች አደይ

በየቀኑ በምታደርገው የመብረር ሙከራ ይስቁባት ነበር፡፡ ነገር ግን አንድ ቀን የሚገርም አጋጣሚ
ተከሰተ……

አስገራሚዋ አደይ
ፀሀፊዎች፡ ሲያ ማሱኩ፣ ኖዚዝዌ ሄራሮ፣ ሊዮና ኢንግራም
Book Dash

ከዕለታት አንድ ቀን ከአንድ ትንሽዬ መንደር አጠገብ ባለ አነስተኛ የእርሻ ስፍራ የምትኖር አደይ የተባለች
ዶሮ ነበረች፡፡

አደይ “እኔ ሳድግ እላይ ሰማዩ ላይ መብረር እፈልጋለሁ፡፡” ትላለች፡፡
እንዲህ ስትል ግን ሌሎቹ ዶሮዎች በሙሉ ሳቁባት፡፡

“አንቺ ከእኛ የተለየሽ ነሽ፤ ከዚህ በኋላ ከአንቺ ጋር አንጫወትም፡፡” አሏት፡፡
“አደይ እኛ ሁላችን ክንፎቻችንን እናርገበግባለን፤ ነገር ግን መብረር ለዶሮዎች በጣም ከባድ ነው፡፡”
አለቻት እናቷ፡፡

አደይ ግን በፍፁም ተስፋ አልቆረጠችም፡፡ ሁል ጊዜ ክንፎቿን እያራገበች በራሷ ትለማመድ ነበር፡፡
እርግብ፣ እርግብ፣ እርግብ እያረገች ክንፎቿን ታራግባለች ግን ከመሬት ከፍ ብላ መነሳት አልቻለችም፡፡

በምትለማመድበት ወቅት ሰማይ ላይ ከፍ ብላ ስትበር፣ ዶሮዎቹን ወደታች ስትመለከታቸው ታልማለች፡፡
ድንቢጦችንና
ትንንሽ ወፎችን እያለፈች ስትበር ይታያታል፡፡
ስትበር ያዩዋት ወፎች “ዋው! የምትበረዋ ዶሮ!” ይሏታል፡፡

ስለዚህም….. እርግብ፣ እርግብ፣እርግብ፤ ሁልጊዜ አደይ ክንፎቿን ታርገበግባለች፡፡
ከመሬት ምንጥቅ ብላ ትነሳና እንደገና ተመልሳ ትወድቃለች፡፡

አልሳካ ሲላት አደይ ለእናቷ እያለቀሰች “እኔ ልበር አልችልም! ሌሎቹ ዶሮዎች ልክ ናቸው፡፡” አለቻት፡፡
እናቷም “አደይ! አንቺ ከሌሎቹ ዶሮዎች የተለየሽ ነሽ፡፡ እነሱ መብረር አይፈልጉም አንቺ ግን ትፈልጊያለሽ!
እናም
ማድረግ ትችያለሽ፣” አለቻት፡፡

በሚቀጥለው ቀን አደይ በዶሮዎቹ ቆጥ ጫፍ ላይ ወጣችና ክንፎቿን አርገበገበች፡፡
አየር ላይ እየበረረች ክንፎቿን እያርገበገበች፣ እያርገበገበች፣ እያርገበገበች ቀጠለች…
እና …..

ትንሽ ቆይታ ወደቀች! ሌሎቹ ዶሮዎች እየተሳለቁ “ሃ ሃ ሃ! ነግረንሻል እኮ! ዶሮዎች መብረር አይችሉም!”

በማግስቱ ግን አደይ ከዶሮዎቹ ቆጥ በጣም ከፍ ወዳለ ጫፍ ላይ ወጣች፡፡
እርግብ፣ እርግብ፣ እርግብ አድርጋ ክንፎቿን አርገበገበች፡፡
አየሩ ላይ ተንሳፋ እየበረረች ክንፎቿን እያርገበገበች፣ እያርገበገበች፣ እያርገበገበች…

መብረሯን ቀጠለች! ከክንፎቿ በታች የንፋሱ ግፊት እየጨመረ መጣና ከፍ ብላ በረረች!
ድንቢጦቹ እና ትንንሾቹ ወፎች “አስገራሚ ነው! መብረር የምትችል ዶሮ!” አሉ፡፡

ሌሎቹ ዶሮዎችም እንደሷ መሆን ፈለጉ፡፡
“ኦህ አደይ፣ አንቺ አስገራሚ ነሽ!” አሏት፡፡

